
Аннотация: Бу мақолада темир йўл транспортида микроэлектрон қурилмаларга асосларган 
тизимларни Ўзбекистон шароитда  ишлаб чиқишнинг зарурлиги, чет элда қўлланиладиган асосий 

тизимлар ва қурилманинг авзалликлари, уларнинг ташкилий қисмларини бир – бирига мослаш 

муаммолари ва муҳим камчиликлари кўрсатилган.  
Калит сўзлар: автоблокировка, микроэлектрон қурилмалар, интерфейс, мажоритар 

 

THE MAIN DIRECTIONS AND PROBLEMS OF USING MICROPROCESSOR DEVICES 

IN AUTOBLOCKING SYSTEMS 

 

Aripov Nazirjon Mukarramovich, Azizov Asadulla Rakhimovich,  

Shakirova Feruza Fayzitdinovna 

Tashkent state transport university, Uzbekistan, Tashkent 

 

Ҳозирги вақтда темир йўл транспортида автоматлаштириш воситаларини ривожланиши 

тенденцияси микропроцессор тизимларини кенг жорий этишни ўз ичига олади. Дастур 

даражасида бир қатор вазифаларни ҳал қилишни ўз ичига олган микропроцессорли воситалар 

автоматлаштириш тизимларининг функционал имкониятларини сезиларли даражада 

кенгайтириши мумкин. Электр магнит релелар сонининг камайиши, истиқболли элементлар 

базасидан фойдаланиш – қурилиш харажатларини анча камайтириши, янги тизимларнинг 

ишлаш ишончлилигини ошириши мумкин. Даврий техник хизмат кўрсатишни талаб 

қилмайдиган асбоб-ускуналар, шунингдек, ўз-ўзини диагностика қилишнинг илғор 

имкониятлари микропроцессор технологиясига асосланган янги автоматлаштириш 

тизимларига техник хизмат кўрсатиш харажатларини сезиларли даражада камайтиришни 

таъминлайди. 

Замонавий темир йўлларни автоматлаштириш тизимидаги микропроцессорга асосланган 

темир йўл автоматика ва телемеханика (ТЙАТ) тизимларининг ривожланишига таниқли 

олимлар, масалан, Сапожников В.В., Дрейман О.К., Гавзов Д.В., Прокофиев A.A., Лисовский 

М.П., Христов Х.A. кабилар, ва бошқа кўплаб хорижий олимлар катта ҳисса қўшди. 

Mикропроцессорли бошқарув тизимларини қуришда, бошқарув ҳисоблаш комплексининг 

(БҲК) ижрочи объектлар билан ўзаро боғлаш энг муҳим муаммолардан биридир. Ўзаро 

боғлиқликда ишлаш қурилмаларини ишлаб чиқиш билан боғлиқ техник ечимларни излашни 

рақамли ва аналог схематехника соҳасидаги замонавий ютуқларни ҳисобга олган ҳолда амалга 

ошириш керак. Бундай масалаларни Воронин П.A., Семенов Б.Ю., Готтлиб И.М., Ҳоровиц П., 

Ҳилл У., шунингдек, бу соҳадаги бошқа бир қанча таниқли олимлар ва мутахассислар ишларида 

топиш мумкин. 

(БҲК)га маълумотларини киритиш ва чиқариш учун стандарт интерфейслар одатда 

ишлатилади. Ушбу интерфейсларнинг электр параметрлари (БҲК) нинг ижро этувчи 

объектларга бевосита таъсир қилиш имкониятини таъминлай олмайди. Бундай объектлар билан 

улаш мосламалари муаммолари, БҲК таркибига конструктив ва схематехник кирмайдиган, 

махсус функционал блоклар ёрдамида кириш ва чиқишда сигналларни қайта ишлашнинг 

адабтив хусусиятларига эга бўлган ўзаро ишлаш қурилмалари ёрдамида ҳал қилинади. 

Замонавий улаш мосламалари (ОБК) икки асосий функционал узел кўринишида ифодаланиши 

мумкин: БҲК нинг стандарт интерфейслари билан ўзаро таъсир қиладиган интерфейс ёки 

мантиқий қисм ва электр сигналларини ишлаб чиқарувчи (тузувчи) чиқиш ўзгартиргичи ёки 

қувват қисми, уларнинг параметрлари тўғридан-тўғри бошқарув объекти билан ўзаро таъсир 

ўтказишга имкон берадиган, ОБК назорат қилинаётган объектнинг ҳолатини тавсифловчи 

электр сигналларини қабул қиладиган ва уларни БҲК га ўтказиш учун керакли шаклга 

айлантирадиган кириш ўзгартиргичи каби функционал узел ишлатилади.Тавсифланган 

функцияларни бажаришга имкон берадиган ОБК саноат томонидан ишлаб чиқарилади ва 

бугунги кунда жуда кенг тарқалган. Бироқ, темир йўл автоматика ва телемеханика (ТЙАТ) 

тизимларида улардан фойдаланиш чекланган. Бундай мослашиши қурилмалари фақат поездлар 

ҳаракати хавфсизлигини таъминлаш билан бевосита боғлиқ бўлмаган муаммоларни ҳал қилиш 

учун ишлатилиши мумкин [1].  

Бундан ташқари, автоблокировка тизимларини модернизация қилиш муаммоларини 

одатда, темир йўллар ўзининг чекланган маблағлари ҳисобидан ҳал қилади. Айнан шунинг 

учун, транспорт ишчилари одатдаги реле схемаларини ишлатишга ундайди. Бироқ, бу ҳолда, 

автоблокировканинг барча камчиликлари сақланиб қолиб, эскирган ускуналарга хизмат 

кўрсатиш ҳаражатлари ошади ва уни бироз вақтдан кейин янгилаш зарурлиги ҳақидаги савол 

яна кўтарилади. 

Шу билан бирга, оддий ва қиммат бўлмаган ечим мавжуд бўлиб, бу кодланган электрон 

автоблокировкадир (КЭБ), у лойиҳалаш учун барча керакли типли материалларга, таъмирлаш - 

технологик участка шароитида ва эксплуатация жойида техник хизмат кўрсатишга замонавий 

техник воситаларига эга. Ҳимоя блоклари билан КЭБ ускунасининг нархи АБ-ЧК аналогининг 

нархидан бироз ошади, лекин эксплуатация харажатларининг камайиши бу харажатларни тезда 

қоплайди. Бу тизимни қўллашда шкафга шкаф усулидан фойдаланилади, яъни АБ-ЧК сигнал 

мосламасининг шкафидаги барча релелардан бутунлай воз кечилади ва носоз ҳолатигача 

(предотказному) автоблокировкага хизмат кўрсатиш  имконини беради [2,3].  

Яна битта ҳорижий микроэлектрон AБ-Е1 автоблоклаш тизими. АБ-Е1 автоматик 

блокировкаси АЛС-ЕН автоматик локомотив сигналлаш тизими билан функционал ва 

электромагнит мос келади. Микроэлектрон автоблокировкада хавфсизликни таъминлаш 

муаммоси қуйидагилар ёрдамида ҳал қилинади: бир хил функцияларни бажарадиган стандарт 

модулларнинг уч комплектли резервланиши; нотўғри ёки ишламай қолган комплектни аниқлаш 

учун структуранинг мажоритар тузилмаси; турли хил комплектларнинг назорат нуқталарида 

сигналларни қаттиқ синхронлаштириш ва босқичма-босқич таққослаш; носоз комплектни 

ишончли узиб қўйишни ва кейинчалик ишга туширишни таъминлайдиган бир томонлама 

носозликларни махсус назорат мосламалари ёрдамида [4]. 

Бундай тизимларнинг ишлаш хавфсизлиги, асосан, ахборотни қайта ишлашнинг бир неча 

каналларидан фойдаланган ҳолда, аппарат даражасида кўплиги (резервланиши) туфайли 

таъминланади. Одатда, икки ёки уч канал ишлатилади, улар такрорланадиган ёки мажоритар 

(уч баробар) тизимни ташкил қилади. Хавфсиз тизимлар қурилишининг бундай ёндашуви 

минимал харажат билан иш жараёнида хавфсизликнинг зарур даражасини таъминлаш 

имконини беради ва темир йўл автоматлаштириш тизимларида фойдаланиш учун тавсия 

этилган деб ҳисоблаш мумкин. Кўриниб турибдики, бундай бошқарув тизимларида 

хавфсизликка эришиш учун, резервлашдан ташқари, махсуслаштирилган (хавфсиз) уланиш 

қурилмалардан ҳам фойдаланиш керак 1 -расм. 

Хавфсиз уланиш қурилмаларига учта асосий махсус талаблар мавжуд. 

Биринчидан, объектларни бошқарадиган хавфсиз мослашиш қурилмалари одатда икки 

ёки уч киришга эга ва уларга юқорида айтилган "2 дан 2" ёки "3 дан 2" тамойилини бажарилиши 

юклатилади. Бошқача қилиб айтганда, ижрочи объектни фаоллаштирувчи бошқарув сигнали 

фақат унинг киришидаги сигналларнинг ҳаммаси ёки кўпчилиги мос келганда, унинг чиқишида 

пайдо бўлиши керак. Шу туфайли хавфсиз ОБК таркибида яна бир функционал узел - бу 

вазифани бажарадиган тиклаш органи (ВО) мавжудлиги талаб этилади. ВО функционал 

мақсадига кўра, "Ва" мантиқий функциясини (икки каналли тизимларда) ёки мажорит 

функсияни (уч каналли тизимларда) амалга оширувчи элемент ҳисобланади [5]. 

Иккинчидан, ОБК нинг схема ечимлари хавфли носозликларга эга бўлмаслиги керак, яъни 

бошқарув функциясини бажарадиган хавфсиз ОБК лар етарлича эҳтимоллик билан ўз 

тузилишида носозликлар бўлса ижрочи объектни (сигнал ёки стрелка узатмаси) 

фаоллаштирувчи сигналнинг ОБК чиқишида нотўғри кўринишда пайдо бўлишини истисно 

қилиши керак. 

БҲК да (назорат бўйича уланиш қурилмалари) бошқариладиган объектларнинг ҳолати 

тўғрисида маълумот киритиш учун мўлжалланган ОБК лар учун бу талабни қуйидагича 

шакллантириш мумкин. 

Хавфсиз маълумотларни киритишни амалга оширадиган ОБК, бошқариладиган 

объектнинг ҳолатини акс эттирувчи, яъни, бу тизимнинг ишлаш алгоритмига кўра ижро этувчи 

объектларни фаоллаштириш учун шарт бўлган, зарур кўринишидаги нотўғри сигнални истисно 

қилиши керак. Бу талаб, шунингдек, уланиш қурилмасининг тузилишида ҳар қандай 

носозликлар юз берганда ҳам бажарилиши керак. 

Маълумки, схемаларда ҳавфли ишдан чиқишларнинг йўқлиги носсиметрик носозликларга 

эга элементлар қўлланилиши орқали енгил эришилади. Бундай элементларга, биринчи 

навбатда, ишончлиликнинг I синфига эга электромагнит реле киради.  

Шубҳасиз, уланиш қурилмалари сифатида реле ишлатилишини минималлаштириш керак, 

чунки акс ҳолда микропроцессор тизимларни яратишдан маъно йўқолади. Кичик ўлчамли, 

технологик жиҳатдан илғор ва минимал техник хизмат кўрсатишни талаб қиладиган 

қурилмалар қурилиши яримўтказгичли қурилмалар ва улар асосида микроэлектрон 

ускуналарни элементлар базаси сифатида кенг қўллашни ўз ичига олади. Яримўтказгичли 

қурилмалар симметрик носозликларга эга элементлардир. Шу сабабли, ОБК схемаларида 

хавфли носозликлар йўқлиги ҳақидаги юқоридаги талабнинг бажарилиши барча 

резервланмаган функционал узелларни қуришда махсус чоралар кўриш зарурлигига олиб 

келади. Бундай узелларга тикланувчи орган, шунингдек чиқиш ва кириш ўзгартиргичлар 

киради. Табиийки, бундай қурилмаларни ишлаб чиқишда асосий муаммолардан бири зарур 

хавфсизлик даражасига эришганликни исботлаш ва баҳолашдир. 

Ҳозирги вақтда усулларни ишлаб чиқиш рақамли ва аналог схемаларнинг комбинацияси 

бўлган уланиш қурилмаларнинг ишлаши хавфсизлигини энг тўлиқ баҳолашни таъминлашга, 

шунингдек, ерга ўрнатиладиган объектларини тўғридан-тўғри бошқариш учун мўлжалланган 

 

1-расм: Aвтоматлаштирилган бошқарув тизимларининг тузилиши 

контактсиз уланиш қурилмаларининг ишлашида хавфсизликни таъминлайдиган бир қатор 

техник ечимларни таклиф қилишга қаратилган. 

Бу мақсадларга эришиш учун қуйидаги вазифаларни ҳал қилиш зарур: 

1. Хавфсиз уланиш қурилмаларини ишлаб чиқишнинг асосий усулларини таҳлил 

қилиш. 

2. Темир йўлларни автоматлаштириш тизимларида аналог қурилмаларнинг 

параметрик хавфсизлигини баҳолашнинг асосий назарий қоидалари ва умумлаштирилган 

усулларини ишлаб чиқиш. 

3. Носимметрик ишдан чиқувчи функционал ўзгартиргичлар асосида қурилган хавфсиз 

ОБК ни амалий амалга ошириш усуллари таклифлари. 

4. Носимметрик ишдан чиқувчи функционал ўзгартиргичлар учун турли схематехник 

ечимларнинг параметрик хавфсизлигининг асосий кўрсаткичлари учун ҳисоблаш усулларини 

ишлаб чиқиш. 

5. БҲК маълумотларини киритиш учун мўлжалланган ОБК хавфсизлигини таъминлаш 

бўйича тавсиялар ишлаб чиқиш. 

Кўрсатилганидек, электрон қурилмаларни ишончли ўчириш чегарасини ошириш 

усулларидан бири кириш схемаларига энг кичик ўлчамли БС/ОС-конверторларини интеграл 

ижросида киритиш бўлиши мумкин. 

Икки тактли конверторнинг барча асосий элементларидан динамик бошқарув 

сигналларини олиб ташлаш ижрочи объектни ишончли ўчириш учун зарур шарт эканлиги 

исботланган. Кабел линиясида ишлайдиган функсионал ўзгартиргичларнинг чиқишида 

ажратувчи трансформаторлардан фойдаланиш мақсадга мувофиқлиги исботланган [6]. 

Aммо бу ечимларнинг барчаси элементларнинг кўпайишини, яъни, моддий харажатларни 

талаб қилади. Моддий ресурсларни тежаш шароитида бу мақсадга мувофиқ эмас. Шу сабабли, 

АБ ни модернизация қилиш ва эксплуатацион харажатларини камайтириш бугунги кунда жуда 

долзарбдир. Модернизация цилинган АБ авзаликлари яққол кўрингани билан, ҳозирги кунда 

фақат ҳорижий ишлаб чиқарувчилардан таннархидан анча қиммат нархда сотиб олишга 

мажбурмиз. Замонавий шароитларда электромеханик қурилмаларга асосланган тизимлар 

муаммосининг самарали ечими улар қурилмаларини алоҳида контаксиз электрон қурилмалар 

билан алмаштиришдир.  Республикамизда бу соҳадаги изланишлар анча олдин бошланган 

бўлиб, дастлабки лойиҳалар, 2000 йилдан бошлаб, кафедрамиз турли олимлари томонидан 

электрон элементлар асосида ишлаб чиқилган. Йиллар давомида,  янги техник ечимлар 

ёрдамида такомиллашиб борди. Замонавий энг охирги русмдаги контроллерлар асосида,  

компьютер ускуналари билан ишлаб чиқарилади, бу юқори аниқлик ва ишлашнинг 

ишончлилигини таъминлайди. Бундан хулоса қилиш мумкинки, маҳаллий микропроцессорли 

қурилмалардан фойдаланиш Ўзбекистон Республикасини импорт маҳсулотларига бўлган 

боғлиқликни камайтиришга, блок таннархини арзонлашишига, хизмат кўрсатувчи ходимлар 

меҳнат маданиятини ошишига хизмат қилади. 

